
Annwyl Gydweithiwr

GŴYL AWYR AGORED Y BARTNERIAETH

MEDI’R 11eg 2010 YM MHLAS Y BRENIN

Hoffai’r Bartneriaeth Awyr Agored wahodd eich clwb i’n Gŵyl Awyr Agored ar Fedi’r 11eg 2010 ym Mhlas y Brenin, Y Ganolfan Fynydda Cenedlaethol, Capel Curig. Mae’r Ŵyl wedi ei threfnu fel diolch i chi, y clybiau a’r gwirfoddolwyr, am eich brwdfrydedd a’ch ymroddiad i’r gwaith o wneud y Bartneriaeth Awyr Agored yn gymaint o lwyddiant. 

Yn yr ŵyl bydd cyfle i aelodau’r clybiau fynychu gweithdai hyfforddi a chymryd rhan mewn sesiynau gweithgaredd awyr agored. Mae manylion ac amseroedd y gweithdai a’r gweithgareddau i’w cael yn Rhaglen yr Ŵyl ac ar y Ffurflen Neilltuo Lle.

Yn ystod yr ŵyl mi fyddwn ni’n lansio’n swyddogol ein Wobr Clwb Cymunedol newydd (cynllun wedi ei noddi gan gwmni Magnox). Amcan y cynllun ydi cydnabod y clybiau hynny sy’n cyrraedd safon uchel benodedig yn eu holl weithgareddau. Am fwy o wybodaeth ewch i’n gwefan: www.outdoorpartnership.co.uk 
Yn ystod y dydd bydd yna gyfle i sgwrsio ag arbenigwyr nifer o Gyrff Llywodraethu Cenedlaethol blaenllaw. Bydd rhaid i gyfranogwyr dod a chinio gyda nhw ond fydd barbiciw ar gael i bawb cyn y lansiad swyddogol a’r ddarlith gyda’r nos.
I gloi’r diwrnod bydd yna ddarlith gan ein siaradwraig wadd Tori James, y Gymraes gyntaf ac, ar y pryd, y ferch ieuengaf erioed i ddringo i gopa Everest (bywgraffiad wedi ei amgáu).
A fyddech chi mor garedig â dychwelyd y Ffurflen Neilltuo Lle i ni erbyn Awst yr 30fed - er mwyn i’r Ŵyl fod yn un llwyddiannus, ac i bawb sy’n mynychu gael y diwrnod gorau posibl, mae o’n bwysig ein bod ni’n gwybod faint o bobl sy’n bwriadu dod.

Am fwy o wybodaeth, cysylltwch â’ch Swyddog Datblygu Gweithgareddau Awyr Agored lleol neu anfonwch e-bost at: gwybodaeth@partneriaeth-awyr-agored.co.uk.  
Edrychwn ymlaen at eich gweld chi, a’ch cyd-aelodau, yn yr Ŵyl.
Dymuniadau gorau,
Tracey Evans

Uwch Reolwraig Prosiect
Y Bartneriaeth Awyr Agored
Amg.

